ЗАҢДЫЛЫҚ ЖӘНЕ ҚҰҚЫҚТЫҚ ТӘРТІП

1.Заңдылықтың түсінігі және қағидалары.

2.Заңдылықтың кепілденуі.

3.Құқықтық тәртіптің түсінігі.

4.Заңдылық пен құқықтық тәртіптің арақатынасы.

1. Заңдылықтың түсінігі және қағидалары. Заңдылық-бұл қоғамдық 

қатынастардың барлық қатысушыларының құқық нормаларын қатаң түрде сақтауы. 

Заңдылық үшін екі жақ тән: 

а)мазмұнды жағы-бұл құқықтық, әділ,ғылыми негізделген заңдардың болуы; 

ә)формальды жағы – бұл оларды орындау, себебі, орындаусыз, кемшіліксіз заңдардың болуының өзі де жеткіліксіз.

Заңдылықтың субъектілері болып қоғамдық қатынастардың барлық қатысушалары табылады, нақты айтқанда: мемлекет және оның органдары; қоғамды және басқа да ұйымдар; еңбек ұжымдары; лауазымды тұлғалар; азаматтар. Заңдылықтың объектісі болып заңды міндетті тұлғалардың жүріс-тұрысы, олардың санасы, еркі мен әрекеттері табылады.

Заңдылықтың қағидалары-бұл заңдылықтың мазмұнын ашатын негізгі идеялар, бастамалар. Оларға мыналар жатады:

1) заң үстемдігі-барлық нормативтік және жеке құқықтық актілердің заңға бағыныстылығын білдіреді;

2) заңдылықтың тұтастығы-нормативтік актілерді түсіну мен қолдану елдің бүкіл аумағында бірдей болуы тиіс дегенді білдіреді;

3) заңдылықтың мақсатқа сәйкестілігі-құқықшығармашылық және құқықты жүзеге асыру қызметінің қоғамның мақсаттары мен міндеттеріне жауап беретін ең дұрыс түрлерін қатаң түрде заңдардың шегінде таңдау қажеттігін, заңдылық пен мақсатқа сәйкестілікті қарама-қарсы қоюды болдырмауды білдіреді, яғни, мақсатқа сәйкестілікті себеп қылып заңды бұзуға жол берілмейді; 

4) заңдылықтың шынайылығы- құқықтық ережелердің барлық қызмет түрлерінде іс жүзінде орындалуына жетуді және оларды кез келген түрде бұзу міндетті түрде жауапкершілікті көздейтінін білдіреді.

2.Заңдылықтың кепілденуі- бұл заңдар мен заңға сәйкес актілердің орындалуын, азаматтардың құқықтарының, қоғам мен мемлекеттің мүдделерінің ешбір кедергісіз жүзеге асырылуын қамтамасыз етететін құралдар мен жағдайлар. Заңдылықтың кепілденуінің келесі түрлерін бөліп қарастырады:

1) әлеуметтік-экономикалық-бұл қоғамның экономикалық дамуының дәрежесі, оның жағдайының деңгейі, меншік нысанының алуан түрлілігі, экономикалық бостандық және т.б;

2) саяси- бұл конституциялық құрылымның қоғамның саяси жүйесінің демократиялылығының дәрежесі, биліктің тармақтарға бөлінуі және т.б.;

3) ұйымдастырушылық- бұл заңдар мен заңға сәйкес актілердің орындалуын бақылайтын арнайы органдардың(прокуратура, сот, полиция және т.б.) қызметі;

4) қоғамдық- бұл заңнаманы бұзумен күресу мақсатында қолданылатын алдын алу және басқа да шараларының мемлекетте қалыптасқан кешені;

5) идеологиялық- бұл құқықтық сананың дамуының, азаматтар арасында заң білімдерінің таралуының, заң талаптарының орындаудың дәрежесі, қоғамдағы адамгершілік тәрбиелеудің деңгейі;

6) арнайы -заңды- бұл құқықтық талаптарды бұзудың алдын алу, болдырмау және қудалау мақсатында қолданыстағы заңнамада бекітілген тәсілдер мен құралдар. 
3.Құқықтық тәртіптің түсінігі. Құқықтық тәртіп- бұл субьектілердің құқықтық мінез-құлығымен сипатталатын қоғамдық қатынастар жүйесі; бұл әлеуметтік байланыстардың реттелу жағдайы, заңдылықтың шынайы қоғамдық қатынастарға айналуының нәтижесі.

Құқықтық тәртіптің ерекшелеіктері:

а)ол құқық нормаларында жоспарланған;

ә)осы нормаларды жүзеге асырудың нәтижесінде туындайды;

б) мемлекетпен қамтамасыз етіледі;

в)қоғамдық қатынастардың ұйымдастырылуына жағдай жасайды;

г)заңдылықтың нәтижесі болып табылады.
4.Заңдылық пен құқықтық тәртіптің арақатынасы. Заңдылық пен құқықтық тәртіптің арақатынасы мыналардан көрінеді.

1)құқықтық тәртіп құқықтық тәртіптің мақсаты болып табылады;құқықтық тәртіпке жету үшін заңдар мен басқа да нормативтік-құқықтық актілер қабылданады, заңнаманы жетілдіру жүзеге асырылады, заңдылықты нығайтуға байланысты шаралар қолданылады;

2)құқықтық реттеуді жетілдіру мен заңдылықты қамтамасыз етуден басқа тәсілдермен құқықтық тәртіпке жетуге мүмкін емес;

3)заңдылықты нығайту құқықтық тәртіпті нығайтуға алып келеді;

4)құқықтық тәртіптің нақты мазмұны заңдылықтың мазмұнына байланысты болады.
	Құқықтық тәртіп – мемлекетпен кепілденген және қорғалатын, құқықтық жазбаларға сәйкес келетін, қоғамдық-пайдалы тәртіп.


	нені білдіреді


қоғамдық-пайдалы тәртіп

нені жүзеге асырады


адам тәртібінің еркіндігі

нені қанағаттандырады 


адамдар мен қоғамның әртүрлі мүдделері 

нені қамтамасыз етеді 


қоғамдық өмірдің ұйымдастырылуы мен үйлесімділігі 





	Түрлері:

-әлеуметтік-белсенді;

-әдеттегі;

-конформистік;

-маргинальдық



	Құқықбұзушылық-есі дұрыс тұлғаның,заңды жауапкершілікке алып келетін басқа тұлғалар мен қоғамға зиян келтіретін, кінәлі, құқыққа қайшы, қоғамға қауіпті әрекеті немесе әрекетсіздігі


	қылмыстар
	
	теріс қылықтар



	қылмыстық құқық бұзушылық
	
	азаматтық құқық бұзушылықтар
	
	әкімшілік құқық бұзушылықтар



	қылмыстық жауапкершілік 

	тәртіптік құқық бұзушылықтар


	азаматтық жауапкершілік
	
	әкімшілік

жауапкершілік


	тәртіптік жауапкершілік


 SHAPE  \* MERGEFORMAT 



 SHAPE  \* MERGEFORMAT 



Заңдылықтың кепілдіктері:


әлеуметтік-экономикалық ;


саяси;


ұйымдастырушылық;


қоғамдық;


идеологиялық;


арнайы-заңдық





             Заңдылық принципі:


Заң үстемдігі;


Заңдылықтың бір тұтастығы


Заңдылықтың мақсаттылығы;


Заңдылықтың шынайылылығы





Заңдылық объектісі:


- заңды міндетті тұлғалардың жүріс-тұрысы,олардың санасы, еркі мен әрекеттері








Заңдылық субъектілері:


мемлекет пен оның органдыры;


қоғамдық ұйымдар;


еңбек ұжымдары;


лауазымды тұлғалар;


-     азаматтар





Заңдылық-бұл қоғамдық қатынастардың барлық қатысушыларымен заңдарды қатаң және мүлтіксіз сақтауы





Мазмұны бойынша:


әдеттегі;


кәсіби;


ғылыми;





Құқықтық идеология





                                                   +


                         Тәртіп=құқықтық мәдениет





Субьектілер бойынша:


жеке;


топтық;


қоғамдық





Құқықтық сананың түрлері





Құқықтық психолгия





Құқықтық сана- бұл адамдардың қоғамдық өмірдің құқықтық құбылыстарына деген қатынасын білдіретін идеяларының, көзқарастарының, сезімдерінің, толғаныстарының жиынтығы








